Illuliornermit sanaartornermiillu eqqagassanik nalunaaruteqarnissamut ilitsersuut 
Uuma ilitsersuutip siunertaraa sanaartortitsisut illuliornermit sanaartornermillu eqqagassanut immersugassamik eqqortumik immersuisarnissaannut ikiuutitut atornissaa, taamaalilluni ilanngussassat pisariaqartut tamarmik ilaanissaat qulakkeerniarneqarluni. 
Eqqakkanut nalunaarut kommunimut nassiunneqassaaq aamma tunniussereernerup kingorna sanaartornermik suliat aatsaat sapaatip akunneri sisamat qaangiunneranni aallartinneqarsinnaavoq, siusinaarluni aallartinnissaq kommunimit allakkatigut akuersisimanngippat. 
Immersugassamut ilanngullugit paasissutissat uppernarsaatilluunniit makku tulliuttut kakkiunneqassapput (nalilersuinermut avatangiisinullu nalunaarusiornermut ilaatillugu suliarineqarajuppoq): 
· Nalilersuinermut avatangiisinullu nalunaarusiaq misissueqqissaarnerit inernerinik ilaqartinneqartoq
· Akuutissanik ajornartorsiutaasut suuneri annertussusaalu pillugit paasissutissat 
· Atortut akuutissanik ajornartorsiutaasunut inissiivissaq taakkulu passunnissaannut nassuiaat 
· Ilaatigut titartakkat, assiliat kiisalu eqqakkanik atoqqinneqarsinnaasunik atorluaanissamut pilersaarut 
Pilersaarut sanaartortitsisorlu pillugit paasissutissat 
1. Ulloq nalunaarutigineqarfia
Immersugassap immersornerani ulloq nalunaarutigiuk nassiullugulu.
2. Sanaartortitsisup aqqa najugaalu
Sanaartortitsisup akisussaasup aqqa najugaalu tamakkiisut allakkit. 
3. Illuutigineqartup adressea nunaminertamillu atuinissamut normua
Najugaqarfik nunaminertamillu atuinissamut normut eqqoqqissaartut allakkit, tassa illuliornissamut sanaartornissamullu suliaqarfiusussap sumiiffia. 
4. Aallartinnissaanut ulloq ilimagisaq 
Suliap aallartinnissaanut naatsorsuutigineqartoq ulloq paasissutissiissutigiuk. 
5. Naammassinninnissamut ulloq naatsorsuutigineqartoq
Suliap (isaterineq, nutarterineq sanaartornissarluunniit) qaqugu naammassinissaa naatsorsuutaasoq ulluleruk.  
6. Illu pillugu avatangiisinut nalunaarusiortup aqqa najugaalu allakkit
Illumik avatangiisinut nalunaarusiortup inuup suliffeqarfiulluunniit aqqa najugaalu allakkit. 
7. Nalunaarusiornermi ulloq 
Avatangiisinut nalunaarusiap naammassinerani ullua allaguk. 
8. Ukioq sananeqarfia ilaatigullu nutarterneqarfia
Illup sananeqarfia ukioq allaguk, kiisalu ilaatigut nutarterneqartarsimanerani ukioq. 
9. Sanaartortitsisup atsiornera 
Paasissutissat eqqortuuneri pillugit uppernarsaasumik sanaartortitsisup immersugassaq atsiussavaa. 
Eqqakkat pillugit paasissutissat
10. Mingutsitsinerup annertussusaa
Eqqakkat mingutsitsinngitsuuneri, mingutsitaanersut imaluunniit navianartuunersut avatangiisinut nalunaarusiami allakkit misissueqqissaarnerillu misiligutineersut inerneri allallugit. 
11. Eqqakkat assigiinngitsut
Eqqakkat suussusaat (ass. beton, qalissiat, qisuit, savimerngit, kiffiutissat, asfalt).
12. EAK-kode
EAK-kode (Europæiske AffaldsKode) attuumassutillit immikkoortunut tamanut ikkutikkit.  
EAK-kodet Namminersorlutik Oqartussat eqqakkat pillugit nalunaarutaanni ilanngussaq 1-imi takusinnaavatit uani www.nalunaarutit.gl 
13. Misiligutip normua
Mingutsitsinerup annertussusaa pillugu uppernarsaammut misiligutip normua allaguk.  Misiligutip normua normumut nalunaarusiamiittumut misissueqqissaarnermilu inernerniittunut assigoqqissaassaaq, kommunip paasissutissat uppernarsarsinnaaniassammagit.

14. Amerlassusiat (tonsit)
Eqqagassat ataatsimut annertussusaat missiliukkit eqqakkanut assigiinngitsunut immikkoortillugit tonsinngorlugit. 
15. Eqqakkanik tigusisartoq
Eqqakkat eqqaavissamut kissaatigineqartumut eqqakkanik tigooqqaasartumut akuerisap aqqa allaguk. 
Malugiuk: Eqqakkat kommunip eqqakkanik tigooraasarfianut tunniunneqarusuppata kommunip uppernarsaqqaassavaa eqqakkanik tigooraaviup eqqakkat pineqartut annertussusaalu tigusinnaallugit. Eqqakkat passunnissaannut sulinermiluunniit avatangiisinut ajornartorsiutaappata kommuni allamut eqqaavimmut innersuussisinnaavoq imaluunniit suliareqqaarnissai piumasarisinnaallugit (minnernut aggorlugit, poortorlugit). Eqqagassaqalersitsisoq passussinissamut akisussaasuuvoq kiisalu katersorneri iginneqarnerilu pillugit aningaasartuutit tamaasa akilertussaallugit. 

16. Eqqakkanik passussineq
Passunnissaannut naatsorsuutit nassuiakkit (ass. atoqqinneqarsinnaaneri, ikuallannissai, inissinnissai).
Eqqakkat navianartuuppata tamanna immersugassami allanneqassaaq. 
17. Oqaaseqaatit
Paasissutissaajunnartut pingaarutillit ilanngutikkit. 

